1 Ioan - Bod yn siŵr


Llythyr cyntaf Ioan  Pennod 2 adnodau 1-11
Cwestiwn:  Pan oeddet ti’n fychan oedd gen ti daid / tadcu neu dad oedd yn ofalus ohonot?  Yn dweud wrthot ti am beidio â rhoi dy fys yn y tân, neu beidio llithro pen gynta lawr y grisiau?  Roedd dy daid yn dy rybuddio ac yn dweud “na!” am ei fod yn dy garu.

Mae Ioan yn dangos cariad Duw tuag atom.  Mae’n ein galw’n “blant annwyl” ac mae e eisiau i ni beidio â phechu.  Ond os digwydd i ni wneud hynny mae’n dweud fod Iesu’n “pledio ar ein rhan ni” (adn 1) gyda’r Tad. ...Beth mae hyn yn ei feddwl?

Taset ti’n cael dy ddanfon i lys barn base rhywun (cyfreithiwr fel arfer) yn ceisio profi dy fod yn ddiniwed. Dydy Iesu ddim yn dweud dy fod yn ddiniwed.  Ond mae Iesu “yn gyfiawn a da” ac mae’n dadlau dy achos o flaen y Tad.

Ai “Duw cariad yw” oedd yr adnod gynta i ti glywed?  Os ydy Duw yn gariad a Iesu’n gariad mae angen i ti garu hefyd.

Ydy hi’n demtasiwn i ti fod yn “gas at Gristion arall” weithiau?
Paid â gwneud!  ... Neu rwyt ti fel person sy’n cerdded mewn tywyllwch.

· RHYBUDD:  
Wrth gerdded gormod yn y tywyllwch 
                               mae peryg i ti fynd yn ddall. 

· COFIA:   
Mae Iesu wedi marw nid dim ond am ein 

                    
“pechodau ni, ond pechodau’r byd i gyd.”   

Oes angen i ti wybod mwy na hyn?

Gweddi: Helpa ni i weld dy aberth di o’r newydd.  Helpa ni i garu ein gilydd ac i dy garu di’n well. Gofynnwn hyn yn enw Iesu’n unig.  Amen .

